
Ana tabeka Kiribati nakon Te United Nation iaon karababan 
ana tia i kabin Marawa 

bubuti Kiribati aio, ao e na kona ni  

bwaina kabin marawa, tanon marawa 

ao maan ake a mena iaon ao iaan kabin 

marawa.  Ma e aki irekereke te bubuti 

aio ma kaubwain taari ake ietan taabo 

aikanne n aron te ika ma te ran. 

Kiribati e a kaman karina ana bubuti 

aio nakon te Komete ae e aranaki ba te 

Commission on the Limits of the Con-

tinental Shelf (CLCS) n 24th n Decem-

ber 2012 ike e katereaki iai bwaai ni 

kabane ake a riki bwa ana kakoaua te 

tabeka aio. E boboto te tabeka aio iaon 

karababakin ara marawa iaan taari ao 

kakaean riki kaubwaira i marawa are 

kona ni kateimatoa rikiraken Kiribati.   

Iaan ana tua te Komitin ao e kona te aba 

ni manga tei imatana n tabeka ana 

bubuti, ao aio are e a karaoia Kiribati. 

E a tia Kiribati ni karaua n baronga ana 

maroro iaon ongoraeakinan ana tabeka 

nakon ana rabwata te aonnaba (UN) iaon 

karababan ana tia i kabin marawa ae 

raka iaon 200 nautical miles (nm) 

(Exclusive Economic n Zone). E tabeka 

ana bubuti aio Kiribati n 14 n August 

2013 I New York.  Te tabeka aio e 

karaoaki ni kaineti ma te United Nations 

Law of the Sea Convention, te tua are e 

kaira aron tararuakin te marawa.  Ki-

ribati  

...reitana i/b 4... 

Man reken te 

kariaia man ana 

rabwata te aon-

naba (UN) iaon 

karababan ara 

marawa i antari 

bon ngaia ae ena 

kona ni karekea 

te kabwaia nakoia 

ana botanaomata 

Kiribati.  Ngkana 

e kariaiakaki ana  

Ana tiim Kiribati nakon ana 
rabwata te United Nation 

Tuoan te auti ni kamwaitoro iaon te abamwakoro ae      
Arorae 

A kitana Tarawa kain te tiim man te 

Botaki n Akawa ao Karikirakean Kaub-

wain Marawa ni 8 nakon 16 n August 

2013 ni kaea te abamwakoro ae Arorae. 

E boboto te mwananga aio ibukin te 

t u t u o                                                                                                                                                                                                                                                        

nakon te auti ni kamaitoro, te anga 

reirei iaon karaoan bwain akawa  ao 

kamwauan te ika man te bubu n ai ao ai 

te kakae iaon aekan bwain akawa aika 

rangi ni kainanoaki irouia kain te aba. 

Te waaki aio e bon teimatoa ni 

kakaraoaki irouia naake tabeia te itera 

aio man te Botaki n Akawa ao 

Karikirakean Kaubwain Marawa ibukin 

kateimatoan buoka mai tinaniku riki 

mai iroun te tautaeka n Tiaban are 

ngaia ae aki toki ni mwamwanena te 

itera aio. 

N te riboti are karekea Mamautari ao  e 

taekinna te aobitia are tabe ma te itera 

aio bwa aki ti karaoa tuoan te auti ni 

kamwaitoro ma a bon ruamwin naba te 

reirei are ea tia ni karaoaki nakoia kain 

te aba aio iaon reiakinaia ainena 

karaoakin taari ake a uarereke (tuna 

jerky) ao ai kamwauakin ika man 

bubun te ai (smoke fish). N aron ae  

ataki ngkai ao Arorae ea tia ni waak-

ina ana moan kakatai iaon te 

karikirake. Ea bon tia naba n roko ana 

moan karaobwai iaon Tarawa ibukin 

te nokangkang ao riki bon ibukin 

ongoraekinan katamaroa  

 mai irouia te botanaomata ibukin 

kaungakin ana waaki te abamwakoro 

aio iaon iokinibwaian ana karaobwai 

nako Tarawa. 

Ana karikirake Arorae aio ea bon 

wakinaki iroun te Boboti n Akawa ni 

boutokaki man te Kauntira iaon te 

aba. E irekereke ma kaungakin te it-

era n iokinibwai iaon kaubwain 

marawa  ae te ika ibukin karakan 

aron maeuia taan akawa n reitaki ma 

ana boutoka te Tia Akawa ae Max 

Peter. 

N reitaki ma anne ao e bon reke naba 

aia tai ni maroro ma tabeman taan 

akawa n ongoraeakin aia kanganga 

aika aitara ma ngaai ibukin te akawa. 

Ni kaekan aio man aia itera taan 

akawa n te abamwakoro aio ao a 

taekinna bwa e bon rangi ni korakora 

kainanoan bwaai n akawa n aron te  

...reitana i/b 5 ... 

Ana auti ni kamwaitoro Arorae 

Reiakinaia mwane aron kabaean bwaai 
n akawa 

Karaoan te smoke fish 

Maroro ni kaotaota iaon te nnewe ao te aa 

Rikiraken te kaotaota ma te kakauring 

nakoia te botanaomata bon teimatoan ao 

rikiraken marin abara mai taari. N 4 n 

August 2013, ao a kaea nangin Ta-

rawaieta ni kaawa aika Kainaba, Nabe-

ina, Tabiteuea ao Abatao kain te tiim 

man te Botaki n Akawa mai Tanaea 

ibukin karaoan te maroro ni kaotaota 

nakoia kain kaawa aikai iaon te nnewe 

ao te aa. 

N rokoia ni kaawa aikai ao a bon kaitibo 

ma kain te kauntira, taan tararuai kaawa 

ao ai taan babaire man kaawa aika kaka-

okoro aikai. Te moan bwai ae a karaoia 

kain te tiim aio bon te maroro ni kao-

taota iaon te nnewe. N aron ae ataki ao 

te nnewe iai te abwaki ke te bubura ae 

ena riai n anaki iai ke n tau ibukin te 

kabonakoaki ke te kanaki. Ngkana e 

bwaka iaan te abwaki ke te bubura anne 

ao ngkanne ena kona n reke te rekenikai 

nakoia aomata ake anai nnewe  aika aki 

roko n te bubura ke n te abwaki  ibukin 

te kabonakoaki ke te kanaki. 

Ti aki ti ngaia n te riboti are e karekea 

Mamautari iroun te aobitia are tabe ma 

te itera aio ao e taekinna teuaei bwa e 

bon rangi ni katuruturuaki nakoia kain 

kaawa aikai bon kamanoan te tua iaon 

anaakin marin taari, aio ae ataaki n 

arana ae te Fisheries Act.  

A teimatoa n anga aia bubuti kain te 

tiim nakoia kain kaawa aikai riki aine 

ngkai bon ngaiia taan kabonakoa te 

nnewe bwa ana aki kabonakoi nnewe 

aika aki roko buburaia n te bubura are e 

kantaningaki ibukin te kaboakinako. 

Abwakin te nnewe ae riai n anaaki e riai  

n raka iaon 8.5 te tientemiita ke 85 te 

mirimiita ao man aki OKORO n aron 

ane eoti n te tamnei.  

N reitaki ma anne ao a bon karaoa naba 

te maroro ni kaotaota iaon butinakon te 

Aa ni kaawa aikai. N te riboti are e ka-

rekea Mamautari ao a taekinna kain 

kaawa aikai bwa e tabe n rikirake te Aa 

n aia tabo mai imwin kauringan te  

kainaomata. A reitia n taekinna nakoia 

kaain te tiim bwa e tabe ni waewaerake 

te man aio nakon te tabo ae kaora, ao 

mai ikai ena bon rangi ni korakora naba 

iai rotakia taan akawa n taabo akanne 

kioina ngkai e bon rangi ni kaikoaki te 

man aio. 

A kataia naba ni kamatata aron tiringan 

te man aio nakoia kain kaawa aikai. 

Ana riai n aki tiringnga i taari iaan te 

kantanigna are ngkana e tiringaki ke ni 

korekoreaki i taari ao e bon aki mate 

bwa e teimatoa ni maiu ao mwaitin ma-

korokorona ai bon mwaitin naba te Aa 

are ena manga bubura naba man mwa-

korokoron rabwatana. Ma te bwai ae 

rangini baiti iai tiringana ea rikoaki 

naba ao man taunaki i aon te aba. 

Tera bonganan te ane? 
• E na totokoa abara man nao aika 

bubura 
• E totokoa kanakinakoan mataniwiin 

ara bike ao mwengara 
• E karika te aba (akea te ane, akea te 

aba) 
• N neia ika aika a uarereke ni ka-

taniia mai irouia ika aika bubura 
• E reke mai iai kanara 

How is sand moved ? 

Sand movement on beaches is mainly 

caused by waves and the currents, which 

lift particles of sand and carry them to 

another place. Sand particles can be 

transported in two ways, longshore drift 

and onshore– offshore exchange. 

           E-COPY!! 
Ngkana ko tangiria ni 
kan kakarekea am e-copy 
n te Mamautari Newslet-
ter ni katoa namwakaina 
tera ae tauko, karokoa am 
email address nakon te 
Mamautari subscription 
ae sub-
scribe@mfmrd.gov.ki 
bwa ko aonga n rin bwa 
kain ana list te Mamau-
tari Newsletter ngkoe n 
akea boona!!! 

Ana tabeka Kiribati nakon Te United Nation ...man i/b1... 

e kabongai maben antaari 

ni kaotia ba n tabo tabeua 

ao iai reitakinakon te aba 

ma kabin marawa iaon te 

tia are 200 nautical miles.   

Nte aono n Raina ao iai 

tabo aikai e oti iai reitaki-

nakoan te aba ma kabin 

marawa (noora te tamnei). 

Aua (4) taabo aikai ake e 

tangiria te Tautaeka ni Ki-

ribati bwa ena karakaki 

tiana iaon te 200 nm. N te 

riboti are e karekea 

Mamautari mai iroun te 

aobitia are tabe ma te itera 

Karikirakean Kaubwain Marawa ni 

mwangana ae te Mineral Division ni 

ikotaki ma te tia kaeti tua man te  

Commonwealth Secretariat ao te 

Technical Advisor. 

N ana maroro te Ambassador nakon 

te komete ao e taekinna bwa e rangi 

ni kakatonga nte tabeka aio ba e  

 rangi ni korakora te ibuobuoki iai ma 

ana iango abana iaon karikirakean 

riki inaomatan Kiribati ni kona n kai-

tarai ana karikirake iaon atakin tian 

abana ma kabonganan kaubwain ana 

marawa.  “ Tiaki ti ngaia ma te ta-

beka aio e bon reke man  ao n 

reitakiniwaaki Botaki n Tautaeka aika 

MELAD ni mwangana ae are tabe ma 

Aaba, Ana aobiti te tia kaeti tua ao  ai 

Botaki ni mwakuri are tabe ma Bobo-

rau ian ana kairiri ma ana babaire te  

...reitana i/b 5... 

aio bwa taabo akanne a mena irarikin 

Teraina, Tabuaeran ao Kiritimati n te 

aono n raina.  Botan abawakin ma 

rababan taabo aikai bon 121,631 te 

tikuea kiromita (square kilometre).  E 

reitia n taekinna te aobitia aio bwa 

ngkana e kariaiakaki te bubuti aio 

iroun te komete ae te CLCS ao 

ikanne are ea tiku naba Kiribati n tan-

inga ana babaire te Komete anne 

ibukin anganakina te kariaia iaon ta-

raruan taabo aikai. 

E kairaki te tabeka aio iroun Her Ex-

cellency Ambassador Makurita Baaro 

are ai bon ana moan tai naba n tei 

ibukin Kiribati nakon ana rabwata te 

aonnaba. E raonaki irouia uoman ao-

bitia mai Kiribati bwa temanna man 

te Botaki  ni Otabwanin Aaba ao te 

Ununiki mwangana ae te te Botaki n 

Aaba ao te Botaki n Akawa ao   

Taabo akana turuturu karaia 
n te buru ngaai taabo ake  e 
bubuti Kiribati nakon te UN 

Rororake LC Tekimarawa n te uabu i 
Betio 

E kanenei n rororake n te uaabu i Betio 

ni karangainan te Katenibong ae 19th 

bongin September, 2013 LC Teki-

marawa. Te kaibuke aio e bon bwaibwai 

iai ana kambwana te Tautaeka ae Te 

Atinimarawa company limited. 

N rongorongon LC Tekimarawa e bon 

kabaki n te aba ae Indonesia n te ririki 

ae 2011 nikarokoa 2013 are ea bobonga 

iai.  Tiaki ti ngaia ma te kaibuke aio bon 

ibukin te karikirake teuana ae anakin te 

tano ma te atama man naman Tarawa. 

Te kantaninga n te karikirake aio bwa 

ena totokoa ke ena kauarerekea te kan-

ganga nakon mataniwin abara ae te 

kanakinako. 

Ni mwanangan LC Tekimarawa ni kaea 

Kiribati man te tabo are e kabaki iai ao 

bon iai waniman (8) kaimoana aika kain 

Indonesia n reitaki ma uoman  kaimoan 

Kiribati ake a nako n ana te kaibuke 

aika Kaben Toromon Katua, ao Tibi 

Intinia ae Ioane Teburoro.  

Aikai araia kaimoan Indonesia, Kaben 

Sukardi, aobitia ae Nawir , Irwan Muis 

Tibi Intinia, Reski Sudirman kauoman 

Intinia, Firdaus Alqosasi, Hasanuddin 

and Syamsul Bahri ao ai Syafaruddin 

aika te naan botin.   

Karaobwai mai Arorae   

Ko kan nora kangkangin ao n katon-

gan te karaobwai mai Arorae iaon te 

ika ae umunaki ke n  ataaki n arana 

ae te Smoke fish?  

mmm…mmmm…mmm  

TERA AE TAUKO??? 

Tai tabwara ma anga am ota ma am 

rinorino are ko tangiria ke are e 

mamate nanom iai , bwa iai ae  

tauraoi inanon baira n aron aikai  te 

smoke tuna, te onauti, bwaara, re-

reba ao te kamaa.  Ibukin rongoron-

gona ae bwanin reitaki iaon te meri 

ae djtaake@gmail.com ke tareboo-

nia Taati Eria  man te Botaki n 

Akawa ni mwangana are i Tanaea n 

te nambwa ae 28061.  

Te moan kawai ibukin karaoan te smoke 
fish bon aron korekorean te ika  

Te kauoua ni kawai, karaoana imwain te 
umwuum,imwina ena umwunaki 

Imwin te umwuum ao ngaia e kona naba n 
tawaki iaan te riringa 

Ana tabeka Kiribati nakon Te UN ...man i /b4... 

 Minera l  Div is ion  man te 

MFMRD”. N ana kabanea n taeka 

te Ambassador ao ea bon anga riki 

ana kakaitau nakoia raora mai 

tinaniku ake a tia n anga aia bou-

toka nakon te tabeka aio n aron 

Economic and Legal Section of  

 CommonwealthSecretariat, Aus 

AID, Geosciences Australia, Ap-

plied Geosciences and Technology 

Division of the Secretariat of the 

Pacific Commission GRID-Arendal 

and Sydney University i Australia. 

ao, te matau, bwaai n tebo ao a bati 

riki. Tiaki ti ngaia ma ngkana a 

kabotaua aron aia karekemwane ima-

renan te ben ao te ika ao e bon rangi 

ni korakora riki man te ika. 

Tiaki ti ngaia ma e bon reke naba aia 

tai ni karaoa te angareirei nakoia taan 

akawa iaon kanimwan bwaai n 

Tuoan te auti ni kamwaitoro iaon te abamwakoro ae      
Arorae ...man i/b 2... 

akawa iaon te ao ni katiki ao a bati 

riki. E kairaki irouia tabeman taan 

mwakuri man te Botaki n Akawa 

ao Karikirakean Kaubwain 

Marawa ni mwangana are i Tan-

aea. 


